
ᖃᐅᔨᑲᐅᑦᑐᕋᒃᓴᐃᑦ ᓱᓕᓂᖏᑦ
• ᓱᕐᕋᓇᖅᑐᖅ, ᑕᐃᔭᐅᒐᔪᒃᓱᓂ ᐅᐄᑦ, ᐱᕈᕇᕈᑎᖓ, 

ᐅᔭᕋᒃ ᐅᕝᕙᓗᓂᑦ ᒥᐊᕆᐅᐋᓇ ᐋᖓᔭᕐᓇᖅᑑᒻᒪᑦ 
ᓱᕐᕋᒃᑎᑦᑎᓱᖅ ᐃᓱᒪᓐᓂᒃ, ᑎᒥᓐᓂᒃ ᐊᒻᒪᓗ 
ᖃᓄᐄᓐᓂᕆᔭᓐᓂᒃ.

• ᓱᕈᓰᑦ ᖁᒃᓴᓇᖅᑐᒦᓐᓂᖅᓴᐅᕗᑦ ᓱᕋᒃᑕᐅᒍᓐᓇᕐᒪᑕ 
ᓱᐴᖅᑐᒐᕐᓄᑦ ᐱᔾᔪᑎᒋᓪᓗᒍ ᑎᒦᑦ ᐊᒻᒪᓗ 
ᖃᕋᓴᐃᑦ ᓱᓕ ᐱᕈᒃᐸᓪᓕᐊᒻᒪᑎᒃ.

• ᐃᓅᓱᓐᓂᖅᓴᐅᒍᕕᑦ ᐱᒋᐊᓕᖅᑎᓪᓗᑎᑦ 
ᐊᑐᖃᒃᑕᕐᓗᑎᑦ ᓱᐴᖅᑐᒐᕐᒥᒃ, 
ᖁᒃᓴᓇᕐᓂᖅᓵᓗᒻᒥᒃᑲᕕᑦ ᓱᕐᕋᓇᖅᑐᒨᖓᔪᓂᒃ 
ᐊᔪᕈᑎᖃᓕᕈᓐᓇᕐᓗᑎᑦ ᐊᒃᑐᖅᑕᐅᒍᑎᒋᓗᒍᓗ 
ᐅᐊᑦᑎᐋᕈᒃᑲᓐᓂᐅᓕᖅᐸᑦ ᐃᓅᓯᕐᓂ.

• ᐃᓅᓱᒃᑐᑦ ᐊᑐᑐᐃᓐᓇᕆᐊᖃᕐᒪᑕ ᓱᐴᖅᑐᒐᒻᒥᒃ 
ᐃᒫᖑᒐᓱᐊᓪᓗᑎᒃ:

• ᖃᐅᔨᒐᓱᐋᓪᓗᒍ ᐅᕝᕙᓗᓂᑦ 
ᖃᐅᔨᒍᒪᑐᐃᓐᓇᕐᓗᒍ

• ᓴᐃᓕᓇᕐᓗᓂ ᐅᕝᕙᓗᓂᑦ 
ᖁᕕᐋᓱᖃᑕᐅᓕᕐᓗᓂ

• ᐃᓚᒋᔭᑦᑎᐋᓕᕐᓗᓂ ᐱᖃᓐᓇᕆᔭᓄᑦ 
ᐅᕝᕙᓗᓂᑦ ᑕᐃᒫᓪᓗᐊᖃᑎᒋᔭᓄᑦ

• ᐊᑲᐅᓯᑎᑦᑎᓪᓗᓂ ᐊᒃᓱᕈᓗᐋᕐᓂᕐᒥᒃ 
ᐅᕝᕙᓗᓂᑦ ᐅᐃᒻᒪᓂᐋᕐᓂᕐᒥᒃ

• ᐃᑲᔪᓱᖅ ᓯᓂᒍᓐᓇᓕᕐᓗᓂ

• ᐃᓚᖓ ᐱᔾᔪᑕᐅᔪᖅ ᑲᓇᑕᒥ ᐱᖁᔭᕐᒥᒃ 
ᓯᖁᒥᑦᑎᓂᐅᒍᓐᓃᖅᑎᑕᐅᓂᖓ 
ᐃᒫᖑᓚᐅᕐᒪᑦ ᓴᐳᒻᒥᒃᓯᒍᑕᐅᒍᒪᓪᓗᓂ 
ᐃᓅᖃᑎᒋᑦ ᖃᓄᐃᖏᓐᓂᖏᓐᓂᒃ 
ᐊᑦᑕᕐᓇᖏᑦᑐᒃᑯᑦ ᐊᒻᒪᓗ ᐱᐅᓈᕐᓗᓂ 
ᒪᓕᒃᑕᐅᖁᔭᐅᔪᖅ. ᑕᐃᒪᐃᒃᑲᓗᐊᖅᑎᓪᓗᒍ, 
ᐱᔾᔪᑎᒋᑐᐃᓐᓇᕐᓗᒍ ᒪᓕᒐᕐᒥᒃ ᓯᖁᒥᑦᑎᖏᓐᓂᖅ 
ᑐᑭᖃᓕᖅᑎᑦᑎᖏᒻᒪᑦ ᖁᒃᓴᓇᖅᑑᖏᓐᓂᖓᓂᒃ. 
ᑕᐃᒫᒃᑕᐅᖅ ᐃᒥᐋᓗᒃᑎᑐᑦ, ᐱᑕᖃᒻᒥᒻᒪᑦ 
ᒪᓕᒃᑕᐅᒋᐋᓕᓐᓂᒃ ᐊᒻᒪᓗ ᐱᖁᔭᕐᓂᒃ ᖃᓄᖅ 
ᐊᑐᖅᑕᐅᒋᐋᖃᕐᒪᖔᑕ ᓱᐴᖅᑐᒐᐃᑦ ᐊᒻᒪᓗ 
ᖃᓄᑎᒋ ᐅᑭᐅᖃᕆᐊᖃᒃᑎᑕᐅᓂᖏᑦ.

ᕿᓚᒻᒥᒃ ᐊᑐᑲᐃᓇᑐᐃᓐᓇᖅᑐᑦ 
ᐊᒃᑯᐃᓂᖏᑦ
• ᐃᓚᖏᑦ ᐃᓅᐃᑦ ᐃᒃᐱᒍᓱᒻᒪᑕ 

ᓱᐴᖅᑐᒐᑦ ᐃᑲᔪᖅᑐᕆᓪᓗᒋᑦ 
ᐱᓕᕆᑦᑎᐋᕋᓱᐋᕈᓐᓇᕐᓗᑎᒃ, ᑭᓯᐊᓂ 
ᓱᐴᖅᑐᒐᖅ ᐃᓱᒪᑦᑎᐋᕈᓐᓇᐃᓕᑎᑦᑎᓲᖑᒻᒪᑦ, 
ᓈᓚᑦᑎᐊᕈᓐᓇᐃᓕᓪᓗᓂ ᐃᓕᓐᓂᐋᕐᕕᒻᒥ, 
ᐃᓱᒪᓕᐅᑦᑎᐋᕈᓐᓇᐃᓕᓪᓗᓂ ᐊᒻᒪᓗ 
ᐱᒋᐊᖅᓴᕋᐃᒍᓐᓃᕐᓗᓂ.

• ᐊᑐᖃᑦᑕᕐᓂᖅ ᓱᐴᖅᑐᒐᕐᓂᒃ ᖃᐅᑕᒪᑦ ᐅᕝᕙᓗᓂᑦ 
ᖃᐅᑕᒫᐸᓗᒃ ᐃᓕᑦᑎᐊᕈᓐᓇᐃᓕᓇᕐᒪᑦ ᐊᒻᒪᓗ 
ᐃᖃᐅᒪᑦᑎᐋᕈᓐᓇᐃᓕᓗᓂ ᐊᑐᑯᑖᓗᐊᓕᕈᕕᒋᑦ.

• ᐊᒃᑐᐃᓂᖏᑦ ᓱᐴᖅᑐᒐᐃᑦ ᖃᐅᔨᒪᓇᕈᓐᓇᖏᒻᒪᑕ. 
ᐃᒫᖑᒐᓗᐋᖅᑎᓪᓗᒍ ᐃᑲᔪᓱᖑᓪᓗᓂ 
ᐃᓚᖏᓐᓂᒃ ᐃᓅᐃᑦ ᓴᐃᓕᓕᕐᓗᑎᒃ, ᐊᓯᖏᑦ 

ᐅᐃᒻᒪᓐᓂᐊᓕᑐᐃᓐᓇᕆᐋᖃᒻᒪᑕ, ᕿᒃᓵᓕᕐᓗᑎᒃ, 
ᐅᕝᕙᓗᓂᑦ ᑲᑦᐱᐋᓱᓕᓪᓗᑎᒃ, ᐱᓗᐊᙳᐋᖅᑐᒥᒃ 
ᐊᑐᕈᕕᑦ ᓴᓇᓯᒪᔪᓂᒃ ᓴᙱᔪᐊᓗᓐᓂᒃ 
ᓱᕐᕋᒃᓯᒪᓇᕐᓂᓕᓐᓂᒃ (THC).

ᐊᑯᓂ ᑕᐅᕗᖓᑐᖃᒃ ᐊᒃᑐᐃᓂᖏᑦ
• ᓱᐴᖅᑐᖃᑦᑕᕐᓂᖅ ᓱᐴᖅᑐᒐᕐᓂᒃ ᐊᒃᑐᐃᒍᓐᓇᕐᒪ 

ᑕᐃᒫᓪᓗᐊᖅ ᓱᐴᖅᑐᖃᑦᑕᕈᕕᑦ ᑕᕚᑲᒥᒃ. 
ᓱᕋᐃᒍᓐᓇᕐᒪᑦ ᐃᕝᕕᑦ ᐳᕙᖏᓐᓂᒃ, 
ᐊᓂᖅᑎᕆᑦᑎᐋᕈᓐᓇᐃᓕᓗᑎᑦ ᐅᕝᕙᓗᓂᑦ 
ᖁᐄᖅᓱᐄᓐᓇᖃᑦᑕᓕᕐᓗᑎᑦ ᓄᖃᕈᓐᓇᐃᓕᓗᓂ.

• ᐊᑐᖃᑦᑕᕐᓂᖅ ᓱᐴᖅᑐᒐᕐᒥᒃ ᖃᐅᑕᒪᑦ ᐅᕝᕙᓗᓂᑦ 
ᖃᐅᑕᒫᐸᓗᒃ ᑕᑎᖃᓕᕈᑎᒋᑐᐃᓐᓇᕆᐊᖃᕋᕕᐅᒃ 
ᓱᐴᖅᑐᒐᕐᒥᒃ.

• ᑕᐃᒫᒃᑕᐅᖅ ᓄᖃᐅᔾᔨᓗᓂ ᑕᕚᑲᒥᒃ, 
ᖁᕕᐊᓇᖏᑦᑐᖃᕈᓐᓇᒻᒥᒻᒪᑦ ᓄᖃᐅᔾᔨᓂᕐᒧᑦ 
ᕿᓄᖓᓂᕐᒥᒃ ᐊᑐᖏᓐᓂᖅᓴᐅᓕᕈᕕᑦ 
ᐅᕝᕙᓗᓂᑦ ᓄᖃᕈᕕᑦ ᓱᐴᖅᑐᒐᕐᒥᒃ, 
ᕿᓄᖓᓪᓗᑎᑦ, ᐅᐃᒻᒪᓂᐊᓕᕐᓗᑎᑦ, ᐅᕝᕙᓗᓂᑦ 
ᐊᑐᓕᓪᓗᑎᑦ ᓂᕆᒍᒪᑦᑎᐋᕈᓐᓂᕐᓗᑎᑦ ᐊᒻᒪᓗ 
ᓯᓂᑦᑎᐋᕈᓐᓇᐃᓕᓗᑎᑦ.

ᓱᕐᕋᓇᖅᑐᖅ: ᐃᓅᓱᒃᑐᖅ

ᐊᓯᖏᑦ ᐊᒃᑐᐃᓂᕆᔭᖏᑦ ᓱᕐᕋᓇᖅᑐᒥᒃ 
ᐊᑐᖃᑦᑕᓐᓂᕐᒧᑦ
• ᓱᐴᖅᑕᖓᖅ ᐊᒃᑐᐃᒍᓐᓇᕐᒪᑦ ᑎᒥᕕᒃ 

ᖃᓄᐃᖏᓐᓂᖓᓂᒃ ᐱᖃᓯᐅᑎᓪᓗᓂ 
ᓴᙱᔫᓂᕆᔭᕐᓂᒃ ᕼᑭᖅᑎᓪᓗᑎᑦ, ᐊᕿᑎᓪᓗᑎᑦ 
ᐊᒻᒪᓗ ᐊᓯᖏᓐᓂ ᐱᓕᐅᑎᓂᐅᔪᓂ.

• ᐅᔭᕋᒃ ᐊᑭᑐᔪᐋᓗᒻᒪᑦ! ᐃᓱᒪᒋᖑᐋᒃᑭᑦ ᑕᒪᕐᒥᓕᒫᖅ 
ᐊᓯᖏᑦ ᑭᓱᒃᑭᐊᖅ ᓂᐅᕕᐊᕆᒍᓐᓇᖅᑕᑎᑦ 
ᑖᒃᑯᓄᖓ ᑮᓇᐅᔭᓄᑦ.

• ᓂᐅᕕᕐᓂᖅ ᓂᐅᕕᖅᑎᑦᑎᒍᓐᓇᐅᑎᖃᖏᑦᑐᒥᒃ 
ᓂᐅᕕᐊᒃᓴᖃᒃᐸᒃᑐᓂᒃ ᖁᒃᓴᓇᖅᑐᒦᑎᑦᑎᒍᓐᓇᕐᒪᑦ 
ᓱᐴᖅᑐᒐᖅᑖᕐᓂᕐᒥᒃ ᐱᐅᖏᑐᐃᓐᓇᕆᐊᓕᓐᓂᒃ 
ᐅᕝᕙᓗᓂᑦ ᐅᖁᒃᓯᒪᑐᐃᓐᓇᕆᐊᖃᒃᑐᓂᒃ, 
ᐃᓚᐅᕈᑎᒃᓴᔭᓂᒃ ᖁᐱᕐᕈᐃᔭᕈᑎᓂᒃ ᐅᕝᕙᓗᓂᑦ 
ᐊᓯᖏᓐᓂᒃ ᐅᓗᕆᐋᓇᖅᑐᓂᒃ ᐋᖓᔭᕐᓇᖅᑐᓂᒃ.

• ᐊᒃᓱᓗᐋᕋᓗᒃ ᐊᑐᕈᕕᑦ ᓱᐴᖅᑐᒐᕐᒥᒃ 
ᐱᒍᒪᓂᖃᕈᓐᓃᑐᐃᓐᓇᕆᐊᖃᕋᕕᑦ 
ᖃᓄᐃᓘᕈᓯᕆᕙᒃᑕᕐᓂᒃ ᐊᒻᒪᓗ 
ᐱᖃᑎᒋᕙᒃᑕᕐᓂᒃ, ᑕᒪᓐᓇᓗ 
ᐊᑲᐅᙱᓕᐅᕈᑎᒋᔭᐅᓕᕈᓐᓇᖅᑐᓂ ᐃᓚᒋᓐᓂᕐᒧᑦ 
ᐊᒻᒪᓗ ᐱᖃᓐᓇᕆᔭᓐᓄᑦ.

• ᐊᔾᔨᐸᓗᒋᒻᒪᒍ ᐃᒥᐋᓗᑉ, ᐃᖃᓇᐃᔭᕐᕕᑦ 
ᐃᖃᓇᐃᔭᖁᔨᖏᒻᒪᑕ ᓱᕐᕋᒃᓯᒪᔪᓂᒃ 
ᐊᒻᒪᓗ ᐊᓄᓚᒃᓯᖅᑕᐅᑐᐃᓐᓇᕆᐋᖃᕋᕕᑦ, 
ᐃᖃᓇᐃᔮᖃᕈᓐᓃᕐᓗᑎᑦ, ᐅᕝᕙᓗᓂᑦ 
ᐱᕐᕈᓗᐋᕿᖃᑕᐅᓗᑎᑦ.

ᐃᓱᒪᒃᑯᑦ ᐋᓐᓂᐊᒍᑎᖃᕐᓂᖅ
• ᑕᐃᒪᓕ ᐃᓚᖏᑦ ᐃᓅᖃᑎᒋᑦ 

ᐊᑐᖃᑦᑕᑐᐃᓐᓇᕆᐊᖃᒃᑎᓪᓗᒋᑦ 
ᓱᐴᖅᑐᒐᕐᓂᒃ ᓴᐃᓕᒐᓱᐋᕐᓗᑎᒃ ᐅᕝᕙᓗᓂᑦ 
ᐋᓐᓂᐋᒍᓐᓃᕋᓱᐋᕐᓗᑎᒃ, ᐊᑐᓗᐋᖃᑦᑕᕐᓂᖅ 
ᓱᐴᖅᑐᒐᕐᓂᒃ ᐃᓅᓱᓗᐋᕐᓗᓂ ᖁᒃᓴᓇᖅᑎᑦᑎᒻᒪᑦ 
ᐃᓱᒪᖃᑦᑎᐋᕈᓐᓃᕐᓂᕐᒥᒃ.

• ᐊᒃᓱᐋᓗᒃ ᓱᕐᕋᓇᖅᑐᖅᑐᖃᑦᑕᖅᑐᑦ 
ᖁᒃᓴᓇᖅᑐᒦᓐᓂᖅᓴᐅᕗᑦ 
ᐃᓱᒪᒥᒎᕈᑎᖃᓕᕐᓂᐅᓴᓂᖏᑦ ᖃᓄᐃᖏᓐᓂᕐᒥᓐᓂ 
ᐊᒃᓱᕈᓐᓇᖅᑐᒦᓕᑐᐃᓐᓇᕆᐊᖃᕐᒪᑕ ᓲᕐᓗ 
ᐃᓱᒪᖃᑦᑎᐋᕈᓐᓃᕐᓗᑎᒃ. ᖁᒃᓴᓇᖅᑐᒦᓐᓂᖅᓴᐅᕗᑦ 
ᑕᐃᒃᑯᐊ ᐃᒻᒥᓂᖅᓱᖅᑐᑦ ᐃᒫᖑᑎᓪᓗᒋᑦ: 
• ᐃᓚᖏᑦ ᐊᑐᖅᑐᖃᒃᓯᒪᓗᑎᒃ 

ᐃᓱᒪᒥᒎᕈᑎᖃᕐᓂᕐᒥᒃ ᖃᓂᒻᒪᓯᖃᕐᓗᑎᒃ
• ᑕᐃᒃᑯᐋ ᐊᑐᓗᐋᖃᑦᑕᓲᑦ ᑕᒪᒃᑯᓂᖓ 

ᐃᓚᖃᒃᑐᓂᒃ ᖁᕝᕙᓯᒃᑐᐋᓗᓐᓂᒃ ᐊᖏᔫᓗᑎᒃ 
ᓱᕐᕋᒃᓯᒪᓇᕐᓂᖓᓂᒃ (THC)

• ᑕᐃᒃᑯᐋ ᐱᒋᐊᓕᖅᑐᒥᓃᑦ ᐃᓅᓱᓪᓗᑎᒃ ᓱᓕ 
ᐃᓅᓯᒻᒥᓐᓂᒃ (ᓯᕗᓂᖓᒍᑦ ᐅᑭᐅᖃᓗᑎᒃ 
16-ᓂᒃ)

• ᑕᐃᒃᑯᐋ ᐊᑐᖅᓯᒪᔪᑦ ᐊᒃᓱᕈᓗᐋᕐᓂᑰᓗᑎᒃ 
ᐊᑐᖅᓯᒪᔭᖏᓐᓂ

• ᐊᑲᐅᙱᓕᐅᕈᑎᖃᕐᓂᖅ ᓱᕐᕋᓇᖅᑐᓂᒃ 
ᐊᑐᖃᑦᑕᕐᓗᓂ ᐊᒻᒪᓗ ᓱᕐᕋᓇᖅᑐᓂᒃ 
ᐊᑐᖃᑦᑕᕐᓂᖅ ᑕᐃᒫᑦᑎᐋᕈᓐᓃᕐᓂᖅ 
ᐊᑐᖅᑕᐅᒐᔪᒻᒪᑦ ᐃᒻᒥᓂᖅᓱᖅᑐᓂᒃ 
ᖃᓄᐃᓕᕐᓂᒃᑯᑦ ᐊᒻᒪᓗ ᐅᐄᒻᒪᓂᐊᕐᓂᕐᒧᑦ 
ᐊᑲᐅᖏᓕᐅᕈᑎᖃᓱᓄᑦ ᐊᔾᔨᐅᓂᖅᓯᐅᕐᓗᒋᑦ 
ᑕᐃᒃᑯᓄᖓ ᐊᑲᐅᙱᓕᐅᕈᑎᖃᖏᑦᑐᓄᑦ 
ᑕᐃᒪᐃᒍᑎᖃᖏᓪᓗᑎᒃ ᑕᒪᒃᑯᓂᖓ.

ᐊᖁᓐᓂᖅ ᓱᕐᕋᒃᓯᒪᓗᓂ
• ᓱᐴᖅᑐᒐᕐᒧᑦ ᓱᕐᕋᒃᑎᑕᐅᓯᒪᓗᑎᑦ 

ᐊᐅᓚᑦᑎᐊᕈᓐᓃᕈᓐᓇᕋᕕᑦ ᐊᒻᒪᓗ 
ᓱᒋᐋᕋᓱᐋᕐᓃᑦ ᓱᒃᑲᐃᓕᓯᒪᒍᓐᓇᕐᒪᑦ. ᑕᒪᓐᓇ 
ᐅᓗᕆᐋᓇᖅᑐᒦᑎᑦᑎᒍᓐᓇᕐᒪᑦ ᐊᖁᒐᓱᐋᕈᕕᑦ 
ᓄᓇᓯᐅᑎᒥᒃ, ᑎᓴᒪᓕᒻᒥᒃ, ᖃᒧᑕᐅᔮᓐᓂᒃ, 
ᐅᒥᐋᕐᒥᒃ ᐅᕝᕙᓗᓂᑦ ᐅᓯᕕᓕᒻᒥᒃ ᓱᕐᕋᒃᓯᒪᓗᑎᑦ.

• ᐃᒫᖑᖁᔭᐅᕗᑦ ᐅᑕᖅᑭᓗᑎᑦ ᒥᑭᓛᒥ 
4-6 ᐃᑲᕐᕋᓂᒃ ᐊᖁᒋᐋᓚᐅᖏᓐᓂᖏᓐᓂ 
ᒥᓗᒃᓯᓚᐅᖅᑎᓪᓗᒋᑦ ᓱᐴᖅᑐᒐᕐᒥᒃ, ᑭᓯᐊᓂ 
ᐱᒻᒪᕆᐋᓗᕗᖅ ᐃᖃᐅᒪᒋᐊᖃᕋᕕᑦ ᓱᐴᖅᑐᒐᒃ 
ᐱᔭᐅᑎᓪᓗᒍ, ᐊᖏᓈᖅᑕᐅᓂᖓᓂᒃ ᐱᔭᐅᑎᓪᓗᒍ, 
ᐊᒻᒪᓗ ᐊᔾᔨᒌᖏᒻᒪᑕ ᐃᓄᒻᒥᒃ ᐊᓯᐊᓄᑦ ᐃᓄᒻᒧᑦ 
ᐊᑯᓂᐅᓂᖅᓴᐅᒍᓐᓇᕐᒪᑕ ᐱᕕᖃᕐᓂᕆᔭᖏᑦ. 
ᑕᐃᒪᓕ ᐊᑲᐅᔪᔮᖏᒃᑯᕕᑦ, ᐊᖁᒍᓐᓃᕆᑦ.

• ᐊᖁᑦᑐᒥᓂᐅᒍᕕᑦ ᓱᕐᕋᒃᓯᒪᓗᑎᑦ 
ᐃᒫᖑᓕᕋᔭᕋᕕᑦ 2 ᐅᒥᓱᐃᖅᓱᕐᓂᖅᓴᐅᓕᕐᓗᑎᑦ 
ᐱᕐᕈᓗᐋᕿᑐᐃᓐᓇᕆᐊᖃᕐᓂᕆᔭᓐᓂᒃ, ᐊᔅᓱᐋᓗᓪᓗ 
ᐋᓐᓂᑐᐃᓐᓇᕆᐊᖃᕋᕕᑦ ᐅᕝᕙᓗᓂᑦ ᑐᖁᓗᑎᑦ, 
ᐱᖃᓐᓇᕆᔭᑎᑦ ᐅᕝᕙᓗᓂᑦ ᐃᓚᑎᑦ.

• ᓯᖁᒥᑦᑎᓂᐅᒻᒪᑦ ᐱᖁᔭᕐᒥᒃ ᐊᖁᓪᓗᓂ 
ᓱᕐᕋᒃᓯᒪᓗᓂ ᑲᓇᑕᒥ. ᑕᐃᒪᓕ ᑎᒍᔭᐅᓐᓂᕈᕕᑦ 
ᓱᕐᕋᒃᓯᒪᑎᓪᓗᑎᑦ, ᐊᓄᓚᒃᓯᖅᑕᐅᑐᐃᓐᓇᕆᐊᖃᕋᕕᒃ 
ᒪᑯᑎᒎᓇ:
• ᐊᑭᓖᒋᐊᖃᓕᓪᓗᑎᑦ ᐃᖃᒃᑐᐃᕕᒃᑯᑦ 
• ᐊᖁᒃᑐᖅᓯᐅᑎᓐᓂᒃ ᐊᖅᓵᖅᑕᐅᓗᑎᑦ

ᒥᑭᓂᖅᓴᐅᓕᖅᑎᑦᑎᓂᖅ 
ᖁᒃᓴᓇᕐᓂᖓᓂᒃ – ᐅᓗᕆᐋᓇᕐᓂᖓᑕ 
ᒥᑭᓂᖅᓴᐅᓕᖅᑎᑦᑎᓂᖓᓄᑦ 
ᐊᔪᕆᒃᓯᐅᔾᔨᓯᒪᔪᑦ
• ᐱᐅᓂᖅᐹᖑᒐᔭᖅᑐᖅ ᐅᑕᕿᒐᓱᐋᕈᕕᑦ 

ᐊᑐᖃᑦᑕᓐᓂᐋᕈᕕᑦ ᓱᐴᖅᑐᒐᒻᒥᒃ 
ᑎᑭᒐᓱᐋᓐᓂᕆᔭᓐᓂᒃ ᑕᒪᐅᖓᐸᓗᒃ 25 
ᐅᑭᐅᖃᓕᕐᓂᕆᔭᓐᓄᑦ ᐱᔾᔪᑎᒋᓪᓗᒍ ᖃᕋᓴᐃᑦ 
ᐱᕈᒃᐸᓪᓕᐊᒻᒪᑦ ᑕᒪᐅᖓ ᑎᑭᓚᐅᐃᓐᓂᕆᔭᓐᓂ.

• ᐊᑯᓂᐅᓂᖅᓴᐅᑎᒐᓱᐋᓚᐅᒃᑭᑦ ᐱᕕᒋᕙᒃᑕᑎᑦ 
ᐱᓇᓱᐋᕈᓯᒻᒥ ᓱᐴᖅᑐᒐᖃᑦᑕᓐᓃᑦ 
ᖃᐅᑕᒫᖅᑕᓐᓂᐊᖏᓐᓇᕕᑦ ᐅᕝᕙᓗᓂᑦ 
ᖃᐅᑕᒫᖅᑕᑲᓴᓪᓗᑎᑦ. ᐆᒃᑐᕋᓱᓚᐅᕆᑦ 
ᐊᑐᖃᒃᑕᕈᕕᑦ ᐊᑕᐅᓯᐋᖅᐸᓪᓗᑎᑦ ᐱᓇᓱᐋᕈᓯᒻᒥ 
ᐅᕝᕙᓗᓂᑦ ᖃᔅᓯᓐᓇᐅᓂᖅᓴᓂᒃ. 

• ᑭᒡᓕᓕᑎᓯᒪᓗᒋᑦ ᓱᐴᖅᑐᒐᕐᓂᕆᔭᑎᑦ 
ᐃᓕᓐᓂᐋᙱᑎᓪᓗᑎᒃ ᐅᓪᓗᓄᑦ ᐃᑲᔪᕈᓐᓇᕐᒪᑦ 
ᐃᓕᓐᓂᐋᑦᑎᐊᕐᓂᖅᓴᐅᒐᔭᕋᕕᑦ.

• ᓂᕈᐋᕋᓱᓐᓂᐋᖅᑯᑎᑦ ᓴᓇᓯᒪᔪᓂᒃ 
ᒥᑭᓇᖅᓯᒪᓂᖅᓴᐅᔪᓂᒃ ᓱᕐᕋᒃᓯᒪᓇᕐᓂᖓᓂᒃ 
(THC) ᓲᕐᓗ 15 ᐳᓴᓐᑎᓂᒃ ᐅᕝᕙᓗᓂᑦ 
ᐊᑉᐸᓯᓐᓂᖅᓴᓂᒃ. ᐱᑕᖃᓐᓂᖅᓴᐃᑦ 
ᓱᕐᕋᓈᖅᑑᓂᖓᓂᒃ (THC) ᐃᓚᓯᒪᓇᓂ 
ᓴᓇᓯᒪᓂᖓ ᓲᕐᓗ ᑕᐃᒪᐃᒪᑕ ᐃᓚᖏᑦ 
ᓴᓇᓯᒪᓂᖏᑦ ᐃᓚᐅᕈᓯᖅᓯᒪᔪᑦ, 
ᓴᙱᓂᖅᓴᐅᓕᕆᐊᖅᓯᒪᔪᑦ, ᐅᕝᕙᓗᓂᑦ ᑭᓂᖅᑐᖅ, 
ᐱᐅᖏᓐᓂᖅᓴᐅᒋᐊᓪᓚᒍᓐᓇᕐᒪᑦ ᑎᒥᓐᓄᒃ ᐊᒻᒪᓗ 
ᐃᓱᒪᓐᓄ ᖃᓄᐃᖏᓐᓂᕆᔭᕐᓄᑦ.

• ᓱᐴᖅᑐᕐᓂᖅ ᖃᓂᒻᒪᓯᖅᑖᑐᐃᓐᓇᕆᐊᖃᓐᓇᓂᖅᓴᖅ 
ᐊᑐᕐᓗᓂ ᓱᕐᕋᓇᖅᑐᓂᒃ. ᐃᓱᒪᒋᓚᐅᒃᑭᑦ 
ᓂᕆᔭᒃᓴᐅᔪᐃᑦ ᐅᓗᕆᐊᓇᖏᓐᓇᖅᓴᐅᓂᖏᓐᓄᑦ 
ᓂᕈᐋᕐᓗᒋᑦ, ᑕᐃᒪᐃᒃᑲᓗᐋᖅᑎᓪᓗᒍ 
ᖃᐅᔨᒪᒋᑦ ᐃᓚᖏᑦ ᓂᕆᔭᒃᓴᐅᔪᐃᑦ 
ᓱᕐᕌᔾᔪᐋᕐᓇᑐᐃᓐᓇᕆᐊᖃᕐᒪᑕ ᐊᒻᒪᓗ 
ᐊᑯᓂᐅᓂᖅᓵᓗᒃ ᓱᕐᕋᒃᓯᒪᑐᐃᓐᓇᕆᐊᖃᒃᑐᑎᑦ 
ᓱᐴᖅᑐᒐᖅᓯᒪᔪᒻᒥᓪᓕ.

• ᐊᑏ ᐊᑐᕋᓱᒃᑕᐃᓕᒋᑦ ᓱᕐᕋᓇᖅᑐᓂᒃ 
ᐊᓯᖏᓐᓂᓪᓗ ᐋᖓᔭᕐᓇᖅᑐᓂᒃ. ᑲᑎᑦᑎᓂᖅ 
ᓱᕐᕋᓇᖅᑐᓂᒃ ᐊᓯᖏᓐᓂᓪᓗ ᐋᖓᔭᕐᓇᖅᑐᓂᒃ 
ᖁᕕᐋᓇᖏᑦᑐᐋᓗᒻᒨᖅᑎᑦᑎᒍᓐᓇᕐᒪᑦ 
ᐅᓗᕆᐋᓇᓪᓗᓂᓗ ᓱᕐᕋᑎᑦᑎᓂᖓ:
• ᐊᑐᕐᓗᓂ ᓱᕐᕋᓇᖅᑐᒥᒃ ᐃᒥᐋᓗᓪᓗᓂᓗ 

ᐊᒃᓲᓂᖅᓴᐅᓕᖅᑎᑦᑎᒻᒪᑦ ᓱᕐᕋᓇᕐᓂᖓᓂᒃ 
ᑕᒪᒃᑭᖏᓐᓄᒃ ᐋᖓᔭᕐᓇᖅᑑᓐᓄᒃ ᐊᒻᒪᓗ 
ᖁᒃᓴᓇᕐᓂᖅᓴᐅᓕᖅᑎᑦᑎᓪᓗᓂ ᐊᒃᓱᓗᐋᕋᓗᒃ-
ᐋᖓᔭᓕᕐᓗᓂ

• ᐊᑐᕐᓂᖅ ᑕᕚᑭᒥᒃ ᓱᐳᖅᑐᒐᕐᒨᖅᓯᒪᓗᒍ 
ᖁᒃᓴᓇᖅᑐᒦᑎᑦᑎᓂᖅᓴᐅᒻᒪᑦ 
ᐲᓐᓇᕈᒪᓕᕈᓐᓇᕐᓗᒍ ᐊᒻᒪᓗ ᐊᑐᓕᕋᔭᕋᕕᑦ 
ᐅᓗᕆᐋᓇᕐᓂᖅᓴᐅᓄᑦ ᐃᓚᐅᕈᑎᓴᔭᓄᑦ, 
ᐊᔾᔨᐅᓂᖅᓯᐅᕐᓗᒍ ᑖᓐᓇᑑᓗᓂ ᐊᑐᕋᔭᕈᕕᐅᒃ.

• ᖃᐅᔨᒪᓇᖏᒻᒪᑕ ᖃᓄᐃᓕᔪᖃᕐᓂᐋᕐᒪᖔᑦ 
ᓱᕐᕋᓇᕐᓂᖓᓄᑦ ᐅᕝᕙᓗᓂᑦ 
ᐊᑐᓕᕈᑕᐅᑐᐃᓐᓇᕆᐋᖃᕐᒪᑦ 
ᐊᖏᓗᐋᖅᑐᐋᓗᒻᒥᒃ ᐱᑕᑦᑎᖅᓯᒪᓕᕐᓗᓂ 
ᐊᑲᐅᙱᓕᐅᕈᑎᖃᓕᖅᑎᑦᑎᓗᓂ

• ᐸᕐᓇᒃᓯᒪᓗᑎᒃ ᐋᑦᑕᕐᓇᖏᑦᑐᒃᑯᑦ 
ᐊᖏᕐᕋᕝᕕᒃᓴᓐᓂᒃ ᐅᕝᕙᓗᓂᑦ ᐱᖃᓐᓇᕆᔭᕕᑦ 
ᐊᖏᕋᖓᓃᑐᐃᓐᓇᓕᕐᓗᑎᒃ ᐊᑐᖃᑕᐅᓂᐋᕈᕕᑦ 
ᓱᕐᕋᓇᖅᑐᒥᒃ. ᐃᑭᖃᑕᐅᓗᓂ ᓄᓇᓯᐅᑎᒧᑦ 
ᓱᕐᕋᒃᓯᒪᑎᓪᓗᒍ ᐊᖁᑎᐅᓂᐋᖅᑐᖅ 
ᖁᒃᓴᓈᖅᑐᒦᑎᑦᑎᒻᒪᑦ ᐃᓚᐅᔪᓕᒫᓂᒃ 
ᐊᑦᑕᕐᓇᖅᑐᒦᓕᕐᓗᑏᒃ.

• ᐃᓱᒫᓗᓐᓂᐅᓴᙱᓚᑏᑦ ᐊᑦᑕᕐᓇᖅᑐᒦᑦᑐᕆᓇᑏᑦ 
ᐃᕝᕕᑦ ᓂᕈᐋᖅᑕᖓᓃᒃ ᐊᑐᕐᓂᐋᕐᓗᑏᑦ 
ᓱᕐᕋᓇᖅᑐᓃᒃ ᐊᒻᒪᓗ ᐃᓄᐃᑦ ᐃᓚᒋᔭᑏᑦ 
ᐱᖃᑎᒋᓗᒌᑦ? ᓂᕈᐊᓪᓗᒋᑦ ᐊᑐᖃᑎᒋᓂᐋᖅᑕᑎᑦ 
ᐃᓄᐃᑦ ᐅᒃᐱᕆᔭᑎᑦ ᐊᒻᒪᓗ ᓇᔪᒐᐃᑦ 
ᐃᓱᒫᓗᓇᖅᑐᖅᑕᖃᖏᑦᑐᑦ.

• ᐊᑐᖃᑎᖃᒃᑕᐃᓕᖃᑦᑕᓐᓂᐋᖅᑯᑎᑦ 
ᒥᓗᒃᓯᔾᔪᑎᐊᓗᓐᓂᒃ ᐅᕝᕙᓗᓂᑦ ᐃᒧᓯᒪᔪᓂᒃ 
ᒥᑭᓂᖅᓴᐃᓕᖁᓪᓗᒍ ᖁᒃᓴᓇᕐᓂᖓ ᓯᐋᒻᒪᓐᓂᖏᑕ 
ᖁᐱᕐᕈᐋᕐᔪᐃᑦ ᐅᕝᕙᓗᓂᑦ ᐳᕙᓪᓗᓐᓇᖅ.

• ᐊᑏ ᐱᔭᐅᓂᐅᓴᖏᓪᓗᑎᒃ ᑐᖅᑯᒃᓯᒪᒃᑭᑦ 
ᓱᕐᕋᓇᖅᑐᑦ ᐱᓲᑎᑦ. ᓱᐴᖅᑐᒐᐃᑦ 
ᑎᑭᑕᒃᓴᐅᑎᒐᓱᐋᖅᑕᐃᓕᒃᑭᑦ ᒪᒃᑯᒃᑐᓄᑦ ᓱᕈᓯᓐᓄᑦ 
ᐅᒻᒪᓗ ᐆᒪᔪᖁᑎᓐᓄᑦ.

ᐊᑐᐃᓐᓇᐅᑎᑕᐅᔪᖃᒃᑐᖅ ᐃᑲᔪᕈᑎᓂᒃ 
ᑕᐃᒪᓕ ᐃᑲᔪᖅᑕᐅᒋᐋᖃᕈᕕᑦ, ᐅᖃᕐᕕᖃᓚᐅᕆᑦ 
ᐊᑖᑕᒃᑯᓯᓐᓂᒃ ᐅᕝᕙᓗᓂᑦ ᐱᓯᒪᒃᓯᔨᒋᔭᓐᓂᒃ, 
ᐃᓕᓇᐃᔨᓐᓂᒃ, ᐊᔪᕆᒃᓯᐅᔾᔨᔨᒋᔭᓐᓂᒃ, ᐅᕝᕙᓗᓂᑦ 
ᐅᒃᐱᕆᔭᓐᓂᒃ ᐃᓐᓇᕐᒥᒃ.  

ᖃᐅᔨᒃᑲᓐᓂᕈᒪᒍᕕᑦ ᐅᕘᓇ LetsTalkAboutUjarak.com

ᑎᑎᖅᑕᐅᓯᒪᓂᖏᓐᓄᑦ 
ᓇᓂᑦᑎᓯᖏᑦ ᐊᑏ 
ᐅᖃᕐᕕᒋᓚᐅᕈᒃ 
info@pauktuutit.ca

